АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2019 ОНЫ 01-Р САРД ХИЙЖ ГҮЙЦЭТГЭСЭН
                                                        АЖЛЫН МЭДЭЭЛЭЛ 

2019.01.25.                                                                                                         Зуунмод.

Аймгийн ИТХ-ын Ажлын албанаас 2019 оны 01 дүгээр  сард зохион байгуулалтын дараах асуудлуудыг шийдвэрлэлээ. 
 Аймгийн иргэдийн Төлөөлөгчдийн Хурлын Тэргүүлэгчдийн 2019 оны 1 дүгээр хуралдаан 1-р сарын 09-ний өдөр 90.9 хувийн ирцтэйгээр хуралдлаа. Тус хуралдаанаар:-
1. Аймгийн иргэдийн Төлөөлөгчдийн Хурал, Тэргүүлэгчдийн Хуралдаанаар 2019 онд хэлэлцэх асуудлын төлөвлөгөө болон үйл ажиллагааны төлөвлөгөөний төсөлд аймгийн Засаг даргаас ирүүлсэн санал, Хуралдаануудааас өмнөх онуудад гаргасан шийдвэрүүдийг үндэслэн Ажлын албанаас боловсруулсан төслийг хэлэлцээд аймгийн иргэдийн Төлөөлөгчдийн Хурлын Хуралдааныг улирал бүр буюу 4 удаа хийх, 15 асуудал хэлэлцэхээр тухайн үед нэмэгдэх асуудалтай нийлж 10-аас илүүгүй асуудал байхаар тооцож 94 асуудал хэлэлцэхээр шийдвэрлэн аймгийн иргэдийн Төлөөлөгчдийн Хурал, Тэргүүлэгчдийн хуралдаанаар 2019 онд хэлэлцэх асуудлын төлөвлөгөөг нэгдүгээр, үйл ажиллагааны төлөвлөгөөг хоёрдугаар хавсралтын ёсоор тус тус баталж Хурлын болон Тэргүүлэгчдийн 2019 оны төлөвлөгөөнд тусгагдсан хэлэлцэх асуудлуудын бэлтгэлийг бүрэн хангуулж, шинээр боловсруулан батлах бодлогын баримт бичгүүдийн төсөл,  тогтоол, шийдвэрүүдийн хэрэгжилтийн тайланг олон нийтээр хэлэлцүүлж саналыг нь тусган, үнэлгээ, дүгнэлт өгүүлж, энэ ажилд иргэд, иргэний нийгмийн болон мэргэжлийн байгуулагуудын оролцоог өргөжүүлж, боловсруулалтын чанарыг хангуулан, аймгийн иргэдийн Төлөөлөгчдийн Хурлын дүрэмд заасан хугацаанд нь өргөн мэдүүлүүлж хэлэлцүүлэх, Үйл ажиллагааны төлөвлөгөөнд тусгагдсан ажлын биелэлтийг бүрэн хангуулж ажиллахыг аймгийн иргэдийн Төлөөлөгчдийн Хурлын Ажлын албанд, төлөвлөгөөнд тусгагдсан өөрийн эрхлэх чиг үүрэг, хариуцсан салбаруудын хүрээний асуудлуудын боловсруулалтын түвшинд хийх хяналт үнэлгээ, хөндлөнгийн дүгнэлтүүдийг заасан хугацаанд чанартай хийн бэлтгэлийг сайтар хангуулж хуралдаанд хэлэлцүүлэх, тус тусын хорооны 2019 оны ажлын төлөвлөгөө гарган хэрэгжилтийг хангаж ажиллахыг Хурлын хороодын дарга нар/Ц.Жамбалсүрэн, Ж.Баттөгс, Б.Жаргалмаа, Ц.Дашдэмбэрэл, Р.Болд, Д.Батсуурь /-т тус тус даалган  “Төлөвлөгөө батлах тухай” тогтоолыг батлав.
2. Газрын нэгдмэл сангийн 2018 оны тайланг хэлэлцээд Аймгийн газрын нэгдмэл санг 7404237 га-гаар, үүнээс хөдөө аж ахуйн газар 5550987.3548  га, 	Хот, тосгон, бусад суурины газар 91026.1437 га, Зам шугам сүлжээний газар 45515.643 га, Ойн сангийн газар 573123.23 га, Усан сан бүхий газар 14285 га, Улсын тусгай хэрэгцээний газар 1129299.63 га -гаар тус тус батламжлан аймгийн газрын нэгдмэл сангийн 2018 оны тайланг зохих журмын дагуу шаардлагын хэмжээнд гаргасан байна гэж дүгнэн “Газрын нэгдмэл санг баталгаажуулах тухай” тогтоолыг батлав.
3. Хөдөлмөрч манлай ахмад шалгаруулах тухай асуудлыг хэлэлцээд “Урвуулагч” хэмээх шороон гахай жилийн Цагаан сарын баярыг тохиолдуулан аймгийн эдийн засаг, нийгмийн салбарт олон жил үр бүтээлтэй хөдөлмөрлөж, өөрсдийн ажлын арга барил, туршлагыг залуу үедээ өвлүүлэн, аймаг орон нутгийнхаа хөгжилд үнэтэй хувь нэмэр оруулж буй 
Баянцагаан сумын харьяат өндөр настан Нямсүрэн овогтой Алтангэрэл, 
Дэлгэрхаан сумын харьяат өндөр настан Цогзолноров овогтой Нанзаддорж,
Жаргалант сумын харьяат өндөр настан Ванший овогтой Сүхбаатар,
Баян-Өнжүүл сумын харьяат өндөр настан Содномпил овогтой Нэргүй, 
Угтаалцайдам сумын харьяат өндөр настан Даш овогтой Цэдэв,
Лүн сумын харьяат өндөр настан Цэрэндорж овогтой Гомбо, 
Зуунмод сумын харьяат өндөр настан Жалцав овогтой Далайхүү нарыг 
аймгийн Хөдөлмөрч манлай ахмадаар шалгаруулж “Хөдөлмөрч манлай ахмад шалгаруулах тухай” тогтоолыг батлав.
4. Хөдөлмөрийн аюулгүй байдал, эрүүл ахуйн дэд хөтөбөрийн хэрэгжилтийн явцыг хэлэлцээд тус хөтөлбөрийг хэрэгжилтийг хангалтгүй хэрэгжсэн байна гэж дүгнэн цаашид хөтөлбөрийн хэрэгжилтийг сайжруулж, ажил эрчимжүүлэх шаардлагатай гэж үзэн тогтоол гаргахаар шийдвэрлэв.
5. Түрээсийн орон сууцны журам батлах тухай асуудлыг хэлэлцээд аймагт түрээсийн орон сууцны сан бий болгож иргэдэд түрээслэх, зохих тооны орон сууцыг худалдан авч зорилтот бүлгийн иргэдэд түрээслэх зохицуулах журмыг батлан  “Журам батлах тухай” тогтоолыг батлав.
	6.Төрийн дээд одон медальд уламжлах тухай асуудлыг хэлэлцээд Төв аймгийн эдийн засаг, нийгмийн хөгжилд авъяас билэг, хүч хөдөлмөрөө дайчлан олон жил, үр бүтээлтэй ажиллаж үнэтэй хувь нэмэр оруулсан, мөн залуу хойч үеийг өөрийн арга туршлагаар залгамжлан хүмүүжүүлж байгаа хүмүүсийг “Хөдөлмөрийн гавьяаны улаан тугийн одон”-оор-1, “Алтан гадас одон”-оор-4, “Хөдөлмөрийн хүндэт медаль”-иар-4 иргэдийг Монгол Улсын төрийн дээд одон медалиар шагнуулахаар Монгол Улсын Ерөнхийлөгчид уламжлав.
	Аймгийн ИТХ-ын Тэргүүлэгчдийн 2019 оны 1 дүгээр хуралдаанаар 6 асуудал хэлэлцэж 6 тогтоол батлав. 
	2019  оны 01 дүгээр сарын 21- ний өдөр сумын ИТХ-ын дарга, Засаг дарга, ИТХ-ын нарийн бичгийн дарга, ЗДТГ-ын дарга нарт нэгдсэн сургалт семинар зохион байгуулж Монгол улсын Засгийн газрын болон аймгийн Засаг даргын 2016-2020 оны үйл ажиллагааны хөтөлбөр, улс, аймаг, сумын эдийн засаг, нийгмийг 2019 онд хөгжүүлэх үндсэн чиглэл, “Бүтээн байгуулалт, хөрөнгө оруулалтын жил”-ийн бодлого хөтөлбөрүүдийн хэрэгжилтийг орон нутагт зохион байгуулахад бодлогоор дэмжиж, арга зүйн зөвлөгөө зөвлөмж өгөх зорилгоор сумдын ИТХ-ын дарга, Засаг дарга, ЗДТГ-ын дарга нарын сургалтыг аймгийн ЗДТГ-ын хурлын танхимд зохион байгуулагдлаа. Уг сургалт семинарын хүрээнд “Сумдын 2018 оны үйл ажиллагаанд хийсэн хяналт шинжилгээ үнэлгээний дүн, 2019 онд анхаарах асуудал”, “Төрийн захиргааны бодлогын хүрээнд 2019 онд дэвшүүлсэн зорилт, анхаарах асуудал”, “Бүтээн байгуулалт-хөрөнгө оруулалтын жил”-д сум орон нутгаас анхаарах асуудал, 2019 оны төсвийн талаар, “Хууль зүйн бодлогын хүрээнд анхаарах асуудал”, “Нийгмийн салбарын 2019 онд баримтлах бодлого, анхаарах асуудлууд”, “Төрийн албаны стандартын хэрэгжилтийг хангахад анхаарах асуудал” сэдвийн хүрээнд холбогдох хэлтсийн дарга нар мэдээлэл хийж, анхаарах асуудлын хүрээнд чиглэл өгсөн юм.
Сумдын ИТХ-ын нарийн бичгийн дарга нарын сургалтаар Архивийн Ерөнхий газрын Мэргэжил арга зүйн удирдлагын газрын мэргэжилтэн Ш.Дариймаа “Албан хэрэг хөтлөлтийн стандарт, хадгаламжийн нэгж үүсгэх үйл ажиллагаа, хэвлэмэл хуудас хийлгэх, хэрэглэх, хадгалах журмыг хэрэгжүүлж ажиллах нь”, Монгол Улсын Засгийн газрын 2017 оны 89 дүгээр тоот тогтоолыг хэрэгжүүлж ажиллахад анхаарах зарим асуудлын талаар Аймгийн ЗДТГ-ын Хяналт шинжилгээ үнэлгээ, дотоод аудитын хэлтсийн дарга Ч.Жавзанпагма, сумын ИТХ-аар төсөв, хөрөнгө оруулалтын жагсаалт арга хэмжээ батлахад анхаарах зарим асуудлын талаар  Аймгийн ЗДТГ-ын Санхүү, төрийн сангийн хэлтсийн дарга Ю.Бямбацогт,  сумдын орон нутгийн хөгжлийн сангийн зарцуулалтыг шалгасан дүн цаашид анхаарах асуудлын талаар “Тогтвортой амьжиргаа-3” төслийн ажилтан Ц.Буманбуян, “Хэрэглэгчийн эрхийг хамгаалах үндэсний хөтөлбөр”-ийн хэрэгжилт, цаашид орон нутагт анхаарах асуудлын талаар  аймгийн Хэрэглэгчийн эрх ашгийг хамгаалах нийгэмлэгээс тус тус мэдээлэл хийж семинар өгч ажиллаа.
Тус сургалтаар Аймгийн иргэдийн Төлөөлөгчдийн Хурлын 2018 оны үйл ажиллагаа, 2019 оны аймаг, сумын ИТХ-ын хэрэгжүүлж ажиллах үйл ажиллагааны чиглэлийн тухай аймгийн ИТХ-ын дарга Ц.Энхбат мэдээлэл хийж цаашид анхаарах ажлын талаар ажлын чиглэл өгч ажиллалаа.
Khural.mn цахим хуудасны системийн хөгжил, мэдээ мэдээллийн баяжилт, интрактив чиг хандлагын талаар “Idea devolopment” ХХК-ын захирал н.Батцэрэн сургалт хийснээс гадна аймгийн ИТХ-ын Ажлын албанаас Газрын тухай хуулийг хэрэгжүүлэхэд гарч буй зөрчил дутагдал цаашид анхаарах асуудал, Мэдүүлгийг бүртгэж, хянах, хадгалах, эрх бүхий албан тушаалтны үйл ажиллагаа, мэдүүлгийн тайлан, мэдээ гаргах ХАСХОМ, ХАСУМ-ийг мэдүүлэх тухай эрх зүйн зохицуулалт, анхаарах асуудал, Мэдүүлгийн цахим системийн өөрчлөлт, шинэчлэл Төрийн байгууллагын нээлттэй, ил тод байдлыг хангах нь болон сумдын Хурлуудын дотоод ажлыг сайжруулах тухай, талаар сургалт хийв.
Аймгийн иргэдийн Төлөөлөгчдийн Хурлын Тэргүүлэгчдийн 2019 оны 2 дугаар хуралдаан 01-р сарын 23-ний өдөр 90.9 хувийн ирцтэйгээр хуралдлаа. Тус хуралдаанаар-:
	1. Аймгийн иргэдийн Төлөөлөгчдийн Хурлын ээлжит 12 дугаар хуралдааны тов тогтоож хэлэлцэх асуудал батлах тухай асуудлыг хэлэлцээд аймгийн иргэдийн Төлөөлөгчдийн Хурлын ээлжит 12 дугаар хуралдааныг 2019 оны 3 дугаар сарын 07-ны өдөр хуралдуулахаар товлон тус Хуралдаанаар:- 
1. Аймгийн Засаг даргын үйл ажиллагааны хөтөлбөрийн 2018 оны хэрэгжилтийн тайлан, үнэлэлт өгөх тухай тогтоолын төсөл 
2. Аймгийн эдийн засаг, нийгмийг 2018 онд хөгжүүлэх үндсэн чиглэлийн гүйцэтгэлийн тайлан, тогтоолын төсөл 
3. Газрын харилцааны талаар 2018 онд хийсэн  ажлыг тайлан, 2019 онд хийх ажлын чиглэлийн төсөл, түүнийг батлах тогтоолын төсөл 
4. Аймгийн газар зохион байгуулалтын ерөнхий төлөвлөгөөний болон түүнийг батлах  тогтоолын төслийн тухай
5. Эрдэнэ сумын хилийн цэсийн асуудлаар санал уламжлах тухай танилцуулга, тогтоолын төсөл зэрэг нийт 5 асуудал хэлэлцүүлэхээр тогтож  “Хуралдааны тов тогтоож, хэлэлцэх асуудал батлах тухай тухай” тогтоолыг батлав.
2. Төв аймгийн Сэргэлэн сумын уугуул Монгол Улсын Төрийн хошой шагналт, Ардын жүжигчин Билэгийн Дамдинсүрэн, Монгол Улсын Төрийн хошой шагналт, Ардын жүжигчин Лувсанжамбын Мөрдоржийн мэндэлсний 100 жилийн ойг тэмдэглэх тухай асуудлыг хэлэлцээд тус ойг Их Монгол улс байгуулагдсаны 813, Ардын хувьсгалын 98, Аймаг байгуулагдсаны 96 жилийн баяр наадмаар хамтатган тэмдэглэхээр шийдвэрлэж “Ой тэмдэглэх тухай” тогтоолыг батлан, Монгол Улсын Төрийн хошой шагналт, Ардын жүжигчин хөгжмийн зохиолч Б.Дамдинсүрэн, Монгол Улсын Төрийн хошой шагналт, Ардын жүжигчин Л.Мөрдоржийн мэндэлсний 100 жилийн ойг улсын хэмжээнд зохион байгуулах тухай саналыг БСШУС-ын сайдад уламжлав.
              Төв аймгийн Сэргэлэн сумын уугуул Монгол Улсын Төрийн хошой шагналт, Ардын жүжигчин Билэгийн Дамдинсүрэн, Монгол Улсын Төрийн хошой шагналт, Ардын жүжигчин Лувсанжамбын Мөрдоржийн мэндэлсний 100 жилийн  ойн арга хэмжээг зохион байгуулах ажлын хэсгийг байгуулж, төлөвлөгөөг баталж, тэдгээрийн амьдрал уран бүтээл, алдрыг мөнхжүүлэх ажлыг иргэд олон нийт, хүүхэд залуучуудад сурталчлан таниулах ажлыг өргөн хүрээтэй зохион байгуулж  ажиллахыг аймгийн Засаг дарга Ж.Батжаргалд даалгав. 
3. Жендерийн эрх тэгш байдлыг хангах тухай үндэсний хөтөлбөрийн хэрэгжилт
4.Аймгийн гадаад харилцаан хамтын ажиллагааны 2018 оны төлөвлөгөөний хэрэгжилтийн тайлан, 2019 оны төлөвлөгөө батлах тухай 
5.Авлигатай тэмцэх үндэсний хөтөлбөрийг хэрэгжүүлэх 2018 оны төлөвлөгөөний хэрэгжилт
	6.Шинэ бүтээл оновчтой санал шалгаруулах журам батлах тухай
	7.Аймгийн Газар зохион байгуулалтын ерөнхий төлөвлөгөөний төсөл танилцуулах тухай
	8.Байгаль орчныг хамгаалах тухай хуулийн хэрэгжилт болон аймгийн ИТХ-ын Тэргүүлэгчдийн 2012 оны Газрын тухай хуулийн зарим заалтын хэрэгжилтийг хангуулах тухай 77-р тогтоолын хэрэгжилтийн байдалд Төв аймаг дахь Төрийн Аудитын газраас хийсэн тайланг хэлэлцэх тухай 
	9.Аймгийн ИТХ-ын нарийн бичгийн даргын талаар сонсох ажиллагаа явуулах тухай
	10.Төрийн дээд одон медальд уламжлах тухай асуудлыг хэлэлцээд Төв аймгийн эдийн засаг, нийгмийн хөгжилд авъяас билэг, хүч хөдөлмөрөө дайчлан олон жил, үр бүтээлтэй ажиллаж үнэтэй хувь нэмэр оруулсан, мөн залуу хойч үеийг өөрийн арга туршлагаар залгамжлан хүмүүжүүлж байгаа хүмүүсийг “Гавъяат малчин цол”-оор-2, “Алтан гадас одон”-оор-4, “Хөдөлмөрийн хүндэт медаль”-иар-7 иргэдийг Монгол Улсын төрийн дээд одон медалиар шагнуулахаар Монгол Улсын Ерөнхийлөгчид уламжлав.
Аймгийн ИТХ-ын Тэргүүлэгчдийн хуралдаанаас батлагдсан аймгийн ИТХ, Тэргүүлэгчдийн 2019 оны хэлэлцэх асуудлын төлөвлөгөө, үйл ажиллагааны төлөвлөгөөг тогтоолын хамт нэг хувийг аймгийн Засаг даргад, төлөвлөгөөнүүдийг  бүрэн эхээр нь олшруулан гарын авлага бэлтгэн Хурлын Тэргүүлэгчид Ажлын албаны ажилтнуудад, сумдын ИТХ-дад  тус тус хүргүүлэн ажиллаа. 
Ажлын албанаас Тэргүүлэгчдийн 1, 2-р хуралдаанаас эцэслэн батлагдсан 18 тогтоолуудыг албажуулан зохиогчдод хүргэсэн байна. 
Аймгийн ИТХ-ын Тэргүүлэгчдийн хуралдааны шийдвэрүүд, тухайн сард хийж гүйцэтгэсэн ажлын мэдээлэлийг khural.mn сайт болон иргэний танхим, мэдээлэлийн самбаруудад байршуулан иргэдэд мэдээлж ажиллав.
Аймгийн Иргэдийн Төлөөлөгчдийн Хурлын 2018 оны 10 дугаар сарын 11-ний өдөр хуралдсан X хуралдааны 02 дугаар тогтоолоор 2019 оныг "Бүтээн байгуулалт-хөрөнгө оруулалтын жил" болгон зарласан бөгөөд урианы жилийн нээлтийн үйл ажиллагаа Монгол туургатан театрт болж нээлтээ хийлээ.
Төв аймгийн иргэдийн Төлөөлөгчдийн Хурлын VI хуралдаанаас аймгийн хэмжээнд 2018 оныг “Үйлдвэрлэл үйлчилгээг дэмжих” урианы жил болгон зарлаж, эдийн засаг, нийгмийн бүхий л салбарт хөрөнгө оруулалтыг нэмэгдүүлж, жижиг дунд үйлдвэрлэл болон өрхийн үйлдвэрлэлийг дэмжих, хөдөлмөр эрхлэлтийг нэмэгдүүлэх, төрийн үйлчилгээний чанар хүртээмжийг сайжруулах зорилт дэвшүүлэн ажиллаж урианы жилд дэвшүүлсэн зорилтоо амжилттай хэрэгжүүлэн ажлын гүйцэтгэл 93.92 хувьтай үнэлэгдэж 2018 онд хүрсэн ололт амжилтаа бататган “Үйлдвэрлэл үйлчилгээг дэмжих” урианы жилийн бодлого, үйл ажиллагааны үргэлжлэл болгож  2019 оныг “Бүтээн байгуулалт-Хөрөнгө оруулалтын жил” болгон зарласан юм. Бүтээн байгуулалт-хөрөнгө оруулалтын жилд хөгжлийн томоохон төслүүдийг орон нутгийн хөгжил эрх ашигтай холбож, үйлдвэрлэл үйлчилгээг дэмжин, их бүтээн байгуулалтыг өрнүүлэн, өрх гэр, иргэдийнхээ орлогыг нэмэгдүүлэн, ажлын байртай болгох зорилтын хүрээнд шинээр 1500 ажлын байр, зуучлалд 1100, түр ажлын байраар 12000 иргэнийг хангах зорилт тавиад байгаа юм.
	Энэ үеэр 2018 оны ажлын үзүүлэлтээрээ бусдыгаа манлайлсан Алтанбулаг, Баянцогт, Зуунмод, Эрдэнэ, Аргалант зэрэг таван сумыг шагнаж урамшуулсан.
	2019 оны 1-р сарын 28-нд 27 суманд урианы жилийн нээлтийн үйл ажиллагаа хийх ажлыг зохион байгуулан ажиллалаа.
2019 оны 1-р сарын 16-17-ны өдрүүдэд Монгол Улсын Засгийн Газрын Хэрэг эрхлэх газраас зохион байгуулсан нэгдсэн сургалтад аймгийн ИТХ-ын дарга Ц.Энхбат, Засаг дарга Ж.Батжаргал нар оролцож ажилласан.
  	2019 оны 1-р сарын 15-16-ны өдрүүдэд УИХ-ын Тамгын газар, Швейцарын хөгжлийн агентлагын хамтран хэрэгжүүлж буй Төлөөллийн байгууллагыг бэхжүүлэх нь төслөөс зохион байгуулсан “Нутгийн удирдлагын тогтолцоо, эрх зүйн шинэчлэл” сэдэвт үндэсний чуулганд аймгийн ИТХ-ын дарга Ц.Энхбат, Засаг дарга Ж.Батжаргал, Алтанбулаг сумын ИТХ-ын дарга Н.Батмөнх, Батсүмбэр сумын Засаг дарга Д.Ганболд, Зуунмод сумын 5-р багийн иргэдийн нийтийн хурлын дарга Д.Оюун нар оролцлоо.
Энэ сард Төрийн төв болон орон нутгийн байгууллагуудаас 25 албан бичиг хүлээн авч  26  бичиг гаргав. Үүнээс хариу өгч шийдвэрлэх 3 бичиг бүртгэгдснээс 5 бичигт  хариу өгч шийдвэрлэн, хугацаагүй болоогүй 1 бичиг байна. 
Мөн аймгийн ИТХ-ын даргын нэр дээр 2 өргөдөл ирснийг бүртгэн авч 1 өргөдлийн хариуг өгч, 1 өргөдөл шийдвэрлэх шатандаа байна.
- 2018 оны 1 сарын 15-ны өдөр Авлигатай тэмцэх газраас ирүүлсэн Мэдүүлгийн бүрдүүлэлтийн тухай албан бичгийн дагуу нэрсийн жагсаалтыг үйлдэн тус газрын Хяналт шинжилгээ дүн шинжилгээний албанд цахим хаягаар  хүргүүлээ.
2019 оны 1 дүгээр сард Алтанбулаг сум сарын ажлын тайлан мэдээгээ ирүүлсэн байна. 
Алтанбулаг сумын ИТХ, Тэргүүлэгчдийн хуралдаанаас 2019 онд хэлэлцэх асуудлын төлөвлөгөөг батлаж төлөвлөгөөний дагуу сумын ИТХ-ын Тэргүүлэгчдийн хуралдаанаар сум хөгжүүлэх сангийн мэдээлэл, урианы жилийн ажлыг зохион байгуулах ажлын хэсэг байгуулах тухай,  сумын 2018 оны түүхийн хуудсанд баяжилт хийх тухай, ажлын хэсэг томилж журам батлах тухай, сумын ИТХ-ын өргөмжлөл, жуухаар  шагнах тухай асуудлуудыг хэлэлцэж зохих шийдвэрүүдийг гаргасан байна.
2019 оны 1-р сарын 9-ний өдөр сумын гэмт хэргээс урьдчилан сэргийлэх салбар зөвлөлийн хурлыг хийсэн бөгөөд 2018 оны ажлаа дүгнэж, 2019 оны үйл ажиллагааны төлөвлөгөөг хэлэлцэн баталсан байна. Мөн сумын ГХУС зөвлөл, ИТХ хамтран 1-р сарын 14-нд сумын малчдын бүлгүүдийн ахлагч нарт сургалт хийж, сумын малчдын бүлэгт бэлчээрийг гэрээгээр ашиглуулах журмын төслийн хэлэлцүүлгийг зохион байгуулж санал авч ажилласан байна.
Сумын ИТХ-ын дарга 1-р сарын 15-16-ны өдрүүдэд Нутгийн удирдлагын тогтолцоо, эрх зүйн шинэчлэл чуулганд оролцож Засаг захиргаа нутаг дэвсгэрийн нэгж түүний удирдлагын тухай хуулийн шинэчилсэн найруулгын төслийн хэлэлцүүлэгт оролцож ажиллажээ.
Төв аймгийн ИТХ-ын Ажлын албанаас зохион байгуулсан нэгдсэн сургалт семинарт Алтанбулаг сумын ИТХ-ын дарга, нарийн бичгийн дарга нар оролцож ажилласан  бөгөөд 1-р сарын 22-ны өдөр бүх багийн ИНХ-ын дарга, багийн Засаг дарга нарын нэгдсэн сургалт семинарыг хийж сумын ИТХ, ЗДТГ-аас 2019 онд хийж хэрэгжүүлэх ажлын чиглэл өгч ажилласан байна.
Алтанбулаг сумын ИТХ-аас хийж гүйцэтгэсэн ажлын талаарх мэдээллийг сумын мэдээлэл-25 сэтгүүл болон ЗДТГ-ын мэдээллийн самбар, Алтанбулаг khural.mn цахим хуудсанд байршуулан ажилласан байна.


МЭДЭЭ БЭЛТГЭСЭН:
АЖЛЫН АЛБАНЫ АЖИЛТАН                              Д.ОЮУНСАЙХАН
ХЯНАСАН:
НАРИЙН БИЧГИЙН ДАРГЫН ҮҮРГИЙГ ТҮР
 ОРЛОН ГҮЙЦЭТГЭГЧ                                      А.БАТЦЭЦЭГ
